
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ ֆինանսների նախարարություն

	27.02.2023թ.

	
	N 01/9-1/3430-2023 

	1.        Նախագծով առաջարկվում է 2021 թվականին Սևանա լճից բաց թողնվող ջրի 170 մլն խմ գերազանցող չափաքանակի հաշվին արտադրվող էլեկտրաէներգիայի վաճառքից ստացված լրացուցիչ գումարների հաշվին Ջրային կոմիտեի անվամբ բացված արտաբյուջետային հաշվին առկա 1,360,789.5 հազար դրամից 722,663.7 հազար դրամն ուղղել Սևան-Հրազդանի ոռոգման համակարգից սնվող, «Ջրառ» ՓԲԸ-ի հաշվեկշռում գտնվող թվով 5 օբյեկտների 2023թ-ին իրականացման ենթակա հիմնանորոգման աշխատանքներին։
Միևնույն ժամանակ, առաջարկվում է դրամաշնորհի պայմանագրի հիման վրա միջոցները հատկացնել «Ջրառ» ՓԲԸ-ին՝ բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային առևտրային կազմակերպություններին» հոդվածով:
Այս կապակցությամբ առաջարկում ենք՝
ա/ Նախագծով նախատեսված միջոցները հատկացնել բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով՝ Նախագիծը լրացնելով «Հայաստանի Հանրապետության 2023 թվականի պետական բյուջեի մասին» ՀՀ օրենքում և ՀՀ կառավարության 29.12.2022թ-ի N 2111-Ն որոշման մեջ կատարվող լրացումներն արտացոլող համապատասխան հավելվածներով, ինչպես նաև խմբագրել միջոցառման անվանումը, նկարագրությունն ու համարը:
բ/ Նախագծում սահմանել, որ նախատեսված աշխատանքների գնման գործընթացների շրջանակներում, որպես պատվիրատու, գնման պայմանագրերը, ինչպես նաև դրանցով նախատեսված կողմերի իրավունքներն ու պարտականություններն ուժի մեջ դնելու մասին համաձայնագրերը կնքում է ՀՀ տարածքային կառավարման և ենթակառուցվածքների նախարարության ջրային կոմիտեն, ինչպես նաև նկատի ունենալ, որ Նախագծով նախատեսված աշխատանքների կատարումն ապահովելու նպատակով պատասխանատու ստորաբաժանում դիտարկվում է «Ջրառ» ՓԲԸ-ն:
	















Չի ընդունվել։
[bookmark: _GoBack]Նախագծում նշված օբյեկտները սեփականության իրավունքով պատկանում են «Ջրառ» ՓԲԸ-ին, գտնվում են նրա հաշվեկշռում, և Ընկերությունն ունի աշխատանքներն իրականացնելու համար ոլորտային համապատասխան մասնագետներ։ 
 «Գնումների մասին» ՀՀ օրենքի  2-րդ հոդվածի 1-ին մասի 1)-ին ենթակետի դ. պարբերության հիմքով Ջրառ ՓԲԸ-ն հանդիսանում է պատվիրատու և գնման գործընթացների իրականացման պատասխանատուն հանդիսանում է Ընկերությունը՝ համաձայն օրենսդրության:
Միաժամանակ, ՀՀ կառավարության 09.06.2022թ. N 850-Ն որոշմամբ հաստատվել է արտաբյուջետային հաշվի միջոցների գոյացման և ծախսման 2022թ. նախահաշիվը, աշխատանքները մեկնարկել են 2022թ.-ից, դրամաշնորհի պայմանագրի հիման վրա տրվել է կանխավճար, իսկ որոշ աշխատանքների մասով արդեն իսկ առկա են կնքված պայմանագրեր։

	1. Անհրաժեշտ է Նախագծի N 2 հավելվածի աղյուսակում «2.3. Ելքերի ֆինանսավորմանն ուղղվող պետական բյուջեի տարեսկզբի ազատ մնացորդի միջոցներ» բառերը  փոխարինել «2.6. Այլ» բառերով և որից հետո ավելացնել նոր տող «Արտաբյուջետային հաշվի ելքերի ֆինանսավորմանն ուղղվող  2022 թվականի արտաբյուջետային միջոցների տարեսկզբի ազատ մնացորդի միջոցներ» անվանմամբ՝ համապատասխան ֆինանսական ցուցանիշներով:
	Ընդունվել է։

	1. Նախագիծը հիմնավորող տեղեկանքում, որպես ակնկալվող արդյունք, նշված են ոռոգման համակարգերի ամրության և հուսալիության մակարդակի բարձրացումը, կորուստների նվազեցումն ու Սևանա լճի ջրերի խնայողությունը։ 
Այդ կապակցությամբ առաջարկում ենք Նախագծի NN 6 և 7 հավելվածներում արդյունքի չափորոշիչները լրացնել կորուստների նվազեցումն ու Սևանա լճի ջրերի խնայողությունը բնութագրող ոչ ֆինանսական ցուցանիշներով, ինչպես նաև յուրաքանչյուր օբյեկտի մասով լրացնել «Աշխատանքների ավարտվածության աստիճանը, տոկոս» ոչ ֆինանսական ցուցանիշը:
	Մասամբ է ընդունվել։
Նախագծի NN 6 և 7 հավելվածներում բոլոր աշխատանքների մասով ավելացվել է «Աշխատանքների ավարտվածության աստիճանը, տոկոս» ոչ ֆինանսական ցուցանիշը։ Հաշվի առնելով, որ աշխատանքների մեծ մասը նախատեսված է ավարտել 2024թ., ուստի, կորուստների նվազեցման և Սևանա լճի ջրերի խնայողության մասով արդյունքային ցուցանիշներ հնարավոր կլինի սահմանել 2024թ. ներկայացվելիք ՀՀ կառավարության համապատասխան որոշման նախագծում։   



